
   Komisioni Qendror i Zgjedhjeve                                       Këshilli  Kombëtar Studentor                                                 
MARRËVESHJE   BASHKËPUNIMI

ndërmjet

KOMISIONIT QENDROR TË ZGJEDHJEVE

dhe
Këshillit Kombëtar Studentor
OBJEKTI:
Për BASHKëPUNIM NË KUADËR TË EDUKIMIT, INFORMIMIT, SENSIBILIZIMIT
DHE TRAJNIMIT TË ZGJEDHËSVE STUDENTË

Tiranë, më ....12.2010
Kjo Marrëveshje Bashkëpunimi (MB) përbën bazën ligjore të bashkëpunimit ndërmjet  Komisionit Qendror të Zgjedhjeve të Republikës së Shqipërisë (KQZ) dhe Këshillit Kombëtar Studentor (KKS), për zgjedhjet e organeve të qeverisjes vendore, që do të zhvillohen më datë 8 maj 2011. Marrëveshja është në përputhje me Ligjin 10019, datë 29.12.2008, “Kodi Zgjedhor i Republikës së Shqipërisë”, neni 21, pika 9 dhe 10 e tij, dhe Ligjin “Për Arsimin e lartë në Republikën e Shqipërisë”, në kuadër të angazhimit të përbashkët për edukimin zgjedhor të shtetasve dhe për kryerjen e trajnimeve periodike specifike me të gjithë të interesuarit. 
Dispozita të përgjithshme

Neni 1
Qëllimi
Kjo marrëveshje ka si qëllim bashkëpunimin e ndërsjelltë ndërmjet palëve, për edukimin dhe sensibilizimin e zgjedhësve, kryesisht për ata që ushtrojnë për herë të parë të drejtën e votës, për rëndësinë e ushtrimit të kësaj të drejte kushtetuese, si dhe trajnimin e studentëve për procedurat, që ndiqen gjatë gjithë procesit zgjedhor. KQZ dhe partitë politike mund të përzgjedhin nga këta studentë për t’i emëruar në administratën zgjedhore.
Neni 2

Fushat e bashkëpunimit

Në përputhje me qëllimin e kësaj MB-je, fushat e bashkëpunimit do të jenë: 
KQZ nëpërmjet strukturave të saj:
a. merr përsipër edukimin, informimin dhe sensibilizimin e studentëve për ushtrimin e të drejtës të votës dhe njohjen me procedurat ligjore për ushtrimin e kësaj të drejte;
b. ndërgjegjëson votuesit studentë  për të marrë pjesë në procesin e votimit si një e drejtë kushtetuese dhe qytetare, e cila nuk duhet neglizhuar;
c. ofron trajnime specifike me studentët, për procedurat, që ndiqen gjatë gjithë procesit zgjedhor; 
ç. krijon një bazë të dhënash të studentëve, që marrin pjesë në këto programe edukimi dhe trajnimi;
d. KQZ, në fund të seancave të trajnimit, pajisë me çertifikate pjesëmarrje studentët e trajnuar;
KKS-së, nëpërmjet strukturave të tij:
a. merr përsipër angazhimin e studentëve për të qene pjesëmarrës aktivë në programet e  edukimit dhe trajnimit të organizuara nga KQZ-ja.
Neni 3
Parimet e bashkëpunimit dhe monitorimi periodik 
Programet e edukimit dhe sensibilizimit zgjedhor të studentëve do të synojnë pjesëmarrje masive të studentëve, kryesisht ata që votojnë  për herë të parë, në procesin zgjedhor për zgjedhjet për organet e qeverisjes vendore, dhe do të rrisë aftësinë e tyre  për të kontribuar në mënyrë sa më aktive në zhvillimet e procesit zgjedhor.

Programet trajnuese që do të zhvillohen me studentët e të gjitha viteve, por kryesisht me studentët që kanë mbaruar studimet universitare të Nivelit të Parë dhe vazhdojnë studimet më tej. 
Sektori i Trajnimeve dhe Sektori i Edukimit të Zgjedhësve në KQZ në bashkëpunim me KKS-në do të monitorojnë dhe përgatisin në vijimësi raporte të përbashkëta për ecurinë e zhvillimit të programeve, pjesëmarrjen në to, problematikën e evidentuar, dhe do të sjellin propozime  konkrete për përmirësime të mundshme të programeve edukuese dhe trajnuese të studentëve.
Neni 4 
Burime njerëzore dhe mjete logjistike
1.   Komisioni Qendror i Zgjedhjeve në funksion të këtij procesi do të ofrojë:

· stafin e saj për Edukimin, sensibilizimin dhe Trajnimin e studentëve; 

· ambjentet e saj për takime pune dypalëshe;
· bazë materiale edukuese, informuese, trajnuese si: leksione të ndryshme, CD, fletë palosje, pyetësor, etj. 
2.   Këshilli Kombëtar Studentor do të japë ndihmesën e tij për:

· vënien në dispozicion të KQZ-së të listave të studentëve, që do të marrin pjesë në programet edukuese dhe trajnuese, që do të zhvillohen, me qëllim që të krijohet regjistri i studentëve të trajnuar;
· sigurimin e mjeteve të nevojshme për trajnim si vidioprojektorë, komjutera, etj.;
· sigurimin e auditoreve, të cilat do të shërbejnë për edukimin zgjedhor dhe trajnimin e studentëve;
· vënien në dispozicion të KQZ-së, të Medias Kombëtare të Studentëve (gazeta “Studenti Shqiptar”, botim i KKS-së) për informimin masiv të komunitetit studentor i shtrirë në të gjitha universitetet publike dhe private të vendit. 

Neni 5

Të drejtat dhe detyrimet palëve
- Të zhvillojnë dhe ruajnë besimin reciprok;

- Të nxisin marrëdhënie bashkëpunimi mes palëve;

- Të marrin pjesë në takime të grupeve të punës të organizuara nga secila palë;
- Të zbatojnë me rigorozitet afatet kohore; 
- Të shkëmbejnë informacione të vazhdueshme për ecurinë e procesit;

- Të identifikojnë dhe  kontribuojnë në shmangien e problematikës së hasur gjatë programit të trajnimit.

KKS-ja merr përsipër të bashkëpunojë me KQZ-në, me qëllim që ky grup studentësh i trajnuar, t’i përgjigjet nevojave të administratës zgjedhore.
Neni 6
Pronësia e Informacionit

Palët bien dakort, që vendimi për publikimin dhe shpërndarjen e informacionit të prodhuar si rezultat i MB-së do të merret në mirëkuptim mes palëve.
Neni 7
Shtesat dhe ndryshimet 
Kjo Marrëveshje mund të rishikohet dhe ndryshohet në bazë të konsensusit ndërmjet palëve nënshkruese.
Neni 8
Hyrja në fuqi dhe zbatimi

Kjo Marrëveshje hyn në fuqi, pas nënshkrimit nga palët, më datë ...12.2010 dhe vlefshmëria e saj është deri në përfundimin e procesit zgjedhor.
Për Komisionin Qendror të Zgjedhjeve              
  Për Këshillin Kombëtar Studentor

             Arben RISTANI





     Qamil DIKA



____________________________                        __________________________
           Kryetar i KQZ-së                                                         Kryetar i KKS-së
 
Dëshira Subashi

_____________________________  
          Zv.Kryetar i KQZ-së

